
XIZMAT KO‘RSATISH 
SOHASIDA TADBIRKORLIK: 

IQTISODIY VA IJTIMOIY 
ISTIQBOLLAR

 

Xaydarova Shoxista Davranovna
Termiz iqtisodiyot va servis universiteti 

Iqtisodiyot kafedrasi o’qituvchisi
E-mail:  shokhistakhaydarova53gmail.com 

Annotatsiya: Maqolada xizmatlar sohasidagi tadbirkorlikning o‘ziga xos xususiyatlari, ularning milliy iqtisodiyotdagi ulushi, 
xususan, bandlikdagi ahamiyati ko’rib o’tilgan. Statistik tahlillar asosida xizmat ko‘rsatish sohasining kelajakda yanada 
rivojlanishi uchun ustuvor yo’nalishlarga birlamchi e’tibor qaratilishi yuzasidan takliflar berilgan.

Kalit soʻzlar: tadbirkorlik, xizmatlar sohasi, bandlik, milliy iqtisodiyot, xududiy iqtisodiyot, iqtisodiyot sohalari.

Abstract: The article examines the features of entrepreneurship in the service sector, their share in the national economy, 
in particular, their importance in the field of employment. Based on the statistical analysis, proposals are made on priority 
areas for further development of the service sector.

Key words: Entrepreneurship, service sector, employment, national economy, regional economy, economic sectors.

Аннотация: В статье рассматриваются особенности предпринимательства в сфере услуг, их доля в народном 
хозяйстве, в частности, значение в сфере занятости. На основе статистического анализа даны предложения по 
приоритетным направлениям дальнейшего развития сферы услуг.

Ключевые слова: Предпринимательство, сфера услуг, занятость, народное хозяйство, региональная экономика, 
отрасли экономики.

K I R I S H
Xalqaro iqtisodiy integrallashuv jarayonida xizmat ko‘rsatish sohasi mamlakatlar iqtisodiyotlarining barqaror 

o‘sishida strategik ahamiyat kasb etmoqda. Aynan xizmat ko‘rsatish sohasini taraqqiy etishida yetakchi rol 
o’ynovchi xususiy tadbirkorlik faoliyatining rivojlanishi nafaqat milliy iqtisodiy o‘sishni jadallashtiradi, balki ijtimoiy 
sohalar ravnaqini, jumladan, aholi bandligi, ishsizlikning qisqarishi va shu bilan birgalikda xizmat ko’rsatish 
sohasidagi tadbirkorlik faoliyatlariga innovatsiyalar joriy etilishini tezlashtirish orqali ular samaradorligi hamda 
natijadorligini oshiradi. O‘zbekiston ham bu borada muhim islohotlarni amalga oshirib kelayotganligi, xususan, 
O‘zbekiston Respublikasi Prezidentining 2024-yil 30-avgustdagi “O‘zbekiston Respublikasi Prezidentining 
tadbirkorlar bilan to’rtinchi ochiq muloqotida belgilangan vazifalarni amalga oshirish chora-tadbirlari 
to’g’risida”gi PF–132-sonli  Farmoni hamda O‘zbekiston Respublikasi Prezidentining 2025-yil 27-fevraldagi 
“Xizmatlar sohasini  barqaror rivojlanishi uchun qulay shart-sharoitlar yaratishga oid qo’shmcha chora tadbirlar 
to’g’risida”gi PQ–78-sonli  qarorlari hukumatimiz tomonidan tadbirkorlik faoliyatlariga va ularning xizmatlar 
sohasini rivojlantirishlariga berilayotgan etibor va qo’llab-quvvatlanishlarini ko’rsatmoqda. 

M A V Z U G A  O I D  A D A B I Y O T L A R  S H A R H I
Barqaror iqtisodiy o’sish, makroiqtisodiy ko’rsatkichlarning yaxshilanishida, jumladan, xizmatlar sohasi 

rivojlanishi,  ushbu sohaning ijtimoiy ahamiyati oshishiga xizmat qiluvchi tadbirkorlik faoliyati rivojlantirishi 
yuzasidan tadqiqotlar olib brogan xorijiy iqtisodchilari P. Samuelson, V. Nordxaus [3], Odretch, B. Devid, M.K. 
Keylbax, E.E. Lemann [4], T.D. Burmenko, V.Yu. Baganov, O.N. Bayeva, N.N. Danilenko, L.A. Xizmat ko‘rsatish 
sohasida tadbirkorlik: 

Iqtisodiy va ijtimoiy istiqbollar
Kazarina, T.A. Kondraskaya, N.V. Rubsova [5], G.L. Bagiyev, L.S. Golovanov [6], T. Murtuzaliyeva [7], 

mahalliy iqtisodchi olimlarimizdan M.A. Yusupov [8], М.R. Boltaboyev, M.S. Qosimova, Sh.J. Ergashxodjayeva, 
B.K. Gʻoyibnazarov, A.N. Samadov, Sh. Otajonov [9], M.H. Ochilova, T.R. Xolmirzaev [10], M.C. Xusanov [11] 
kabilar va boshqa olimlar ushbu soha rivojiga katta hissa qo’shganlar.

T A D Q I Q O T  M E T O D O L O G I YA S I
Maqolada xizmat ko’rsatish sohasini rivojlantirishda tadbirkorlik faoliyati ahamiyatliligi, tadbirkorlik faoliyati 

orqali erishiladigan ijtimoiy-iqtisodiy natijalar yetakchi  horijiy  va  mahalliy  iqtisodchi  olimlarning  tadqiqotlarini 
o’rganish va olingan ma’lumotlarini taqqoslash, guruhlash, qiyosiy, iqtisodiy, mantiqiy tahlil qilish kabi usullardan 
foydalanilgan.

T A H L I L  V A  N A T I J A L A R
Jahon iqtisodiy rivojlanish bosqichlari, jumladan, dunyo iqtisodiyotida salmoqli o’rin egallagan va 

uning asosini tashkil etuvchi taraqqiy etgan davlatlar bosib o’tgan rivojlanish bosqichlari shuni ko’rsatadiki, 
uzoq davrlarni o’z ichiga olgan mamlakatlar iqtisodiyotining tayanchi hisoblangan soha birinchi taraqqiyot 
bosqichi hisoblanuvchi qishloq xo’jaligi ravnaqi bosqichi, keyingi yuqori rivojlanishni ta’minlab bergan bosqich 
sanoatlashish davri va hozirgi kundagi bozor iqtisodiyotining eng so’ngi, mamlakat YaIMdagi ulushi jihatdan 
iqtisodiyotning rivojlanganlik darajasini ko’rsatuvchi ko’rsatkich xizmatlar sohasi tashkil etayotganligini qayd 
etib o’tishimiz maqsadga muvofiq. Haqiqatdan ham rivojlangan davlatlar YaIM tarkibining asosiy qismini hozirgi 
kunda aynan xizmatlar sohasi tashkil etmoqda. Shu bilan birgalikda, ta’kidlab o’tish joizki, xizmatlar sohasining 
rivojlanishiga so’ngi fan-texnika yutuqlarining amaliyotga joriy etilishi natijasida, mehnat unumdorligining 
qishloq xo’jaligi va sanoatdagi samaradorligi oshishi fonida mehnat sarflarining ushbu sohalarda qisqarishi 
yuzaga kelgani va bo’sh qolgan mehnat resurslarining aynan xizmatlar sohasida o’z bandliklarini ta’minlashlari, 
bu esa ushbu sohaning keskin rivojlanishiga hamda YaIMdagi salmogʻining yil sayin oshib borayotganligiga 
asos yaratayotganligini jahon va milliy statistik ma’lumotlar ko’rsatib bermoqda. 

Jahon iqtisodiyoti raqamlashtirish jarayonini boshdan o’tkazayotgan axborot texnologiyalari asrida xizmat 
ko‘rsatish sohasi nafaqat milliy iqtisodiyot balki mahalliy (hududiy) iqtisodiyotning ham muhim drayveri bo‘lib, 
hudud yalpi ichki mahsulotni shakllantirish va ijtimoiy-iqtisodiy sohalarning barqaror rivojlanishini ta’minlashda 
katta hissa qo‘shib kelmoqda.  

Xizmat ko’rsatish sohasi haqida to’xtalar ekanmiz, ushbu sohaning iqtisodiy mohiyatini haqida qisqacha 
to’xtalib o’tish maqsadga muvofiqdir. 

Xizmat – bu yuridik va jismoniy shaxslar tomonidan, ikkinchi tomonga ko’rsatiladigan faoliyat turi bo’lib, uni 
ushlab, ko’rib bo’lmaydi hamda u to’g’rida-to’g’ri mijozning shaxsiy yoki xususiy mulkiga aylanmaydi. Xizmat 
ko’rsatilishi natijasida mahsulotning fizik holati o’zgarishi yoki o’zgarmasligi ham mumkin. Xizmat xodimlar va 
asbob-uskuna yordamida taqdim etilishi mumkin; shu bilan birgalikda iste’molschilar ishtirokida va ishtirokisiz 
amalga oshirilishi ham mumkin; u jismoniy yoki yuridik ehtiyojlarini qondirishga yo’naltirilgan bo’lishi mumkin; 
tijorat va notijorat xarakterga ega bo’lishi hamda jismoniy va yuridik shaxslar (tashkilotlar) tomonidan ko’rsatilishi 
mumkinligi bilan xarakterlanadi.

Xizmatlar sohasi bugungi kunda iqtisodiyotning murakkab, serqirrali sohalardan biri bo’lib, milliy va jahon 
iqtisodiyotining eng istiqbolli va tez rivojlanayotgan tarkibiy qismlaridan hisoblanadi va o’z ichiga eng ko’p 
tarqalgan shakllardan biri tijorat sohasidan tortib, bank-moliya, sug’urta, turizm, auditorlik-konsalting xizmatlari, 
transport, ta’lim, aloqa va axborotlashtirish, sog’liqni saqlash, madaniyat, san’at, sport, texnik xizmatlar, maishiy 
va kommunal xizmatlar, mehmonxonalar, dam olish uylari, televideniya, radio, kino teatrlar, muzeylar, hayvonot 
bog’lari kabi keng faoliyatlarni o’z ichiga oladi (1-rasm).

1-rasm. Ko‘rsatilgan asosiy xizmatlar turlari.

Yuqorida keltirilgan 1-rasmda O’zbekiston Respublikasi YaIM tarkibida salmoqli xissa qo’shadigan 
xizmatlar turlari keltirilgan bo’lib, ushbu xizmat ko’rsatish sohalari 2022-yil yakunlariga ko‘ra O‘zbekiston 
Respublikasi YaIMdagi ulushi 41,5 % ni tashkil etgan bo’lsa, 2023-yil yakunlariga ko’ra, xizmat ko’rsatish 
sohalari Oʻzbekiston Respublikasi YAIMdagi ulushi 43,4 % ni tashkil etgan va 2024-yilning yanvar-iyun oylari 
yakunlariga koʻra xizmatlar sohalarining Oʻzbekiston Respublikasi YaIMdagi ulushi 47,9 % ni tashkil etganligi 
, ya’ni so’ngi yillarda oldingi yillarga nisbatan oshib borganligi milliy iqtisodiyotimizda ushbu sohaning ulushi 
yildan yilga oshib borayotganligini ko’rsatmoqda. Shu bilan birgalikda ko’rsatilayotgan xizmatlarning hududlar 
bo’yicha taqsimotini tahlil qiladigan bo’lsak, O’zbekiston Respublikasi Milliy statistika qo’mitasi ma’lumotlari 
asosida olingan statistik ma’lumotlar shuni ko’rsatmoqdaki, 2023-yil yakunlariga ko’ra, respublika miqyosida 
ko’rsatilgan jami xizmatlarning deyarli yarmi (46 foizi) mamlakatimiz poytaxti Toshkent shahriga to’g’ri kelmoqda, 
keyingi o’rinlarni Toshkent viloyati va Samarqand viloyatlari egallab turibdi. Ushbu ko’rsatkich ham mazkur 
hududlarning milliy iqtisodiyotimiz (YaIM) shakllanishidagi ulushini ko’rsatib bermoqda. Bu esa yuqorida keltirib 
o’tganimiz hududlardagi iqtisodiy-ijtimoiy taraqqiyot darajasini va undagi xizmatlar sohasining salmog’ini yuqori 
ekanligini ko’rsatib turibdi. Shu bilan birgalikda xizmatlar sohasida eng kam ulushga ega bo’lgan viloyatlar 
Sirdaryo va Jizzax viloyatlarining mamlakatimizda umumiy ko’rsarilgan xizmatlardagi ulushi mos ravishda 1,9% 
va 3,0% larni tashkil etishi, ushbu viloyatlar iqtisodiy salohiyati va ularning davlatimiz milliy iqtisodiyoti (YaIM) 
dagi xissasi ham shu kabi ekanligi yuqorida qayd etganlarimizni isboti bo’lib xizmat qiladi (2-rasm). 

 
2-rasm. Ko’rsatilgan xizmatlar hajmi (viloyatlar kesimida 2023–yil) .

Rivojlangan mamlakatlarning bosib o’tgan tajribasi shuni ko’rsatmoqdaki, ishlab chiqarishni murakkablashuvi 
va bozorni sifat hamda texnik jihatdan murakkab bo’lgan tovarlar bilan to’ldirilishi natijasida xizmatlarga bo’lgan 
talab ham yil sayin oshib bormoqda. Bizning mamlakatimizda ham xizmatlarning turli yangi shakllari paydo 
bo’lishi natijasida xizmatlar sohasi, boshqa sohalarga nisbatan tez sur’atlar bilan rivojlanishda davom etmoqda. 
Shuning uchun, zamonaviy, innovatsion texnoligiyalar davrni ifodalovchi hozirgi asr o‘zgarishlari sharoitida 
xizmat ko‘rsatish sohasining nafaqat iqtisodiyotdagi balki ijtimoiy sohalardagi ahamiyatini ham e’tirof  erish 
maqsadga muvofiqdir (1-jadval). 

1-jadval. Bandlarning iqtisodiy faoliyat turlari bo'yicha taqsimlanishi (ming kishi). 
1-jadval. Bandlarning iqtisodiy faoliyat turlari bo’yicha taqsimlanishi (ming kishi)1

Sohalar/yillar 2010 2015 2020 2021 2022 2023
Qishloq, o‘rmon vа bаliq xo‘jаligi 3118,1 3601,7 3499,2 3414,7 3438,7 3344
Qurilish 1033,7 1222,2 1305,6 1350,8 1314,3 1502
Tog`-kon sаnoаti vа ochiq konlаrni ishlаsh 121,4 130,3 92,5 94 57,5 58,9
Ishlab chiqarish sanoati 1339,1 1476,2 1597,7 1642,4 1630,1 1662
Professionаl, ilmiy vа texnik fаoliyat 135,8 131 131,6 138 135,7 139,2
Boshqаrish bo’yichа fаoliyat vа yordаmchi xizmаtlаr 
ko’rsаtish 64 71,4 98,4 100,2 108,1 108,7

Dаvlаt boshqаruvi vа mudofаа; mаjburiy ijtimoiy 
tа’minot 584,6 598,1 635,9 637,3 636,8 637,9

Sаn’аt, ko’ngil ochish vа dаm olish 64,4 65 67 70,2 71,7 71,9

Boshqа turdаgi xizmаtlаr ko’rsаtish 1144,1 1368 1358,2 1358,2 1534,1 1560
Elektr, gаz, bug` bilаn tа’minlаsh vа hаvoni 
konditsiyalаsh 86,9 99,1 72,3 76,2 73,5 68,6

Suv bilаn tа’minlаsh; kаnаlizаtsiya tizimi, chiqindilаrni 
yig`ish vа utilizаtsiya qilish 58,3 63,1 47 50,6 49,5 46,5

Аxborot vа аloqа 53,1 61,7 58,7 70,5 77,3 87,8
Moliyaviy vа sug`urtа fаoliyati 69,9 69,8 72,5 70,4 69,6 73,4
Tаshish vа sаqlаsh 509,9 614,7 610,5 654,2 633,1 640,4
Yashаsh vа ovqаtlаnish bo’yichа xizmаtlаr 249,2 297,3 302,8 341,1 348,8 367,2
Ulgurji vа chаkаnа sаvdo; motorli trаnsport vositаlаri vа 
mototsikllаrni tа’mirlаsh 1235,6 1413,8 1405,4 1535,6 1525,2 1586

Ko’chmаs mulk bilаn operаtsiyalаr 62,1 68,1 53,4 63,2 62,2 64,9

Tа’lim 1102 1105,3 1158,2 1220,5 1268,7 1300
Sog`liqni sаqlаsh vа ijtimoiy xizmаtlаr ko’rsаtish 596,2 601,5 669,5 650,8 671,3 694,8

Yuqorida keltirlgan 1-jadvalda 2010-yildan 2023-yilgacha aholini umumiy bandligining sohalar bo’yicha 
taqsimlanishi milliy statistik ma’lumotlarimiz orqali ko’rsatib o’tilgan bo’lib, bundan ko’rinib turibdiki, 
mamlakatimizda jami bandlikning asosiy qismi aynan xizmatlar sohasiga to’g’ri kelmoqda.  Jumladan, 2023-yil 
yakunlari bo’yicha keltirilgan ma’lumotlarga asoslanib, ulgurji vа chаkаnа sаvdo hamda ta’lim xizmatlari sohalari 
umumiy aholi bandligidagi xizmatlar sohasi tarkibida yuqori ko’rsatkichlarni qayd etmoqda, mos ravishda 1 586 
000 nafar bandlik va 1 300 000 nafar bandlikni ushbu xizmat sohalari yaratib bermoqda.

Bu kabi tahlillar ko’rsatib turibdiki, O‘zbekistonda ham milliy iqtisodiyotni jadal rivojlantirish bo‘yicha amalga 
oshirilayotgan iqtisodiy islohotlarning hozirgi bosqichida xizmat ko‘rsatish sohasining o‘rni va ahamiyati yildan 
yilga oshib, kengayib bormoqda. Shu sababli ham hukumatimiz tomonidan xizmatlar sohasini rivojlantirish, 
ushbu sohada faoliyat yuritayotgan tadbirkorlarga qulayliklar yaratish borasida bir qator ishlar amalga 
oshirilayotganligini kuzatishimiz mumkin. Jumladan, 2022—2026-yillarga mo‘ljallangan Yangi O‘zbekistonning 
taraqqiyot strategiyasida amalga oshirishga oid davlat dasturi 168-bandida “Hududlarda xizmat ko‘rsatish va 
servis sohalarini rivojlantirish orqali keyingi 5 yilda xizmat ko‘rsatish hajmini 3 baravarga oshirish hamda ushbu 
yo‘nalishda jami 3,5 million yangi ish o‘rinlarini yaratish” va 172-bandida “Xizmatlar sohasining jozibadorligini 
oshirish maqsadida sohadagi tadbirkorlik subyektlariga qo‘shimcha imtiyozlar taqdim etilishini ta’minlash” kabi 

1	  O’zbekiston Respublikasi Milliy milliy statistika qo’mitasi ma’lumotlari asosida muallif ishlanmasi

masalalari alohida vazifalar sifatida belgilanganligi xukumat tomonidan olib borilayotgan amaliy ishlarga yorqin 
misollardan  hisoblanadi. 

X U L O S A  V A  T A K L I F L A R 
Xulosa qilib aytish mumkinki, bugungi kunda xizmatlar sohasi zamonaviy  iqtisodiyotning eng muhim 

tarmoqlaridan biridir. Ushbu tarmoq mavjud xizmat ko’rsatish turlari bilan cheklanib qolmay bozorda o‘z ishtirokini 
doimiy ravishda kengaytirib boradi, milliy va jahon iqtisodiyotining boshqa sohalari bilan integratsiyalashgan 
va o‘ziga xos aloqalar orqali bog‘langan bo’lib ushbu aloqalar yangi xizmat sohalarining yuzaga kelishi bilan 
doimiy mustahkamlanib, rivojlanib boraveradi.

Shu sababli ham, ushbu soha rivojlanishidan barcha tomonlar manfaatdorligini inobatga olga holda, 
bizning nazarimizda xizmatlar sohasini rivojlantirishda, ushbu sohalarda faoliyat yuritayotgan tadbirkorlarga 
qo’llab-quvvatlashda ustuvor yo’nalishlar, jumladan IT, ta’lim, turizm, aloqa, transport, barcha hududlarini 
sifatli internet bilan ta’minlanganlik darajasini yaxshilab borish, yo‘l bo‘yi xizmat ko‘rsatish infratuzilmalarini 
jahon standartlariga moslashtirish kabilarga birinchi o’rinda e’tibor qaratilishi xizmatlar sohasidagi tadbirkorlik 
faoliyatini yanada rivojlanishida hamda bandlikni ta’minlashda xizmat qiladi.

